
Татарстан Республикасы Буа муниципаль 
районы Административ комиссиясенең 
 эш регламентын раслау турында


Административ хокук бозулар турында Россия Федерациясе кодексы, 2004 елның 28 июлендәге 45-ТРЗ номерлы «Татарстан Республикасында җирле үзидарә турында» Татарстан Республикасы Законы, 2005 елның 30 декабрендәге 144-ТРЗ номерлы  «Муниципаль районнарның һәм шәһәр округларының җирле үзидарә органнарына Административ комиссияләр төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында»  Татарстан Республикасы Законы, Административ хокук бозулар турында Татарстан Республикасы кодексы нигезендә ТР Буа муниципаль районы Башкарма комитеты:


КАРАР БИРӘ:

1. Расларга:
- Татарстан Республикасы Буа муниципаль районының Административ комиссиясе составын (1 нче кушымта);
           - Татарстан Республикасы Буа муниципаль районы Административ комиссиясенең эш регламентын (2 нче кушымта).
2. Татарстан Республикасы Буа муниципаль районы Башкарма комитетының «Буа муниципаль районы Административ комиссиясе составын һәм эш регламентын раслау турында» 2010 елның 24 гыйнварындагы 11-п номерлы карарын, алдагы барлык редакцияләрне исәпкә алып, үз көчен югалткан дип танырга.
3. Әлеге карар рәсми бастырылып чыккан көненнән үз көченә керә һәм  Татарстан Республикасы хокукый мәгълүматының рәсми порталында түбәндәге адрес буенча http://pravo.tatarstan.ru/, шулай ук Татарстан Республикасы муниципаль берәмлекләре порталы Интернет мәгълүмати-телекоммуникация челтәрендә түбәндәге адрес буенча http://buinsk.tatarstan.ru урнаштырылырга тиеш. 
4. Әлеге карарның үтәлешен контрольдә тотуны үземә йөклим.

Башкарма комитет җитәкчесе                                                                Р.Р. Камартдинов

Татарстан Республикасы Буа муниципаль районының 
Административ комиссиясе составы

	Р.Р. Камартдинов 
	- Татарстан Республикасы Буа муниципаль районы Башкарма комитеты җитәкчесе, комиссия рәисе;


	Р.Я. Галәветдинов 
	- Буа шәһәре Башкарма комитеты җитәкчесе вазифаларын башкаручы, комиссия рәисе урынбасары (килешү буенча);


	Г.А. Ваһапова
	- баш белгеч - Буа муниципаль районы Административ комиссиясенең җаваплы секретаре;


	Комиссия әгъзалары:

	

	А.И. Никифоров 
	– «Татарстан Республикасында (Татарстан) гигиена һәм эпидемиология үзәге»федераль бюджет сәламәтлек саклау учреждениесенең Буа, Чүпрәле, Апас районнарында филиалы баш табибы (килешү буенча);


	А.В. Васильев 
	– «ТР Буа районы һәм шәһәре идарәче компаниясе» ҖЧҖ генераль директоры вазыйфаларын башкаручы (килешү буенча);


	А.А. Таканаева 
	– «ТР Буа муниципаль районы «Муниципаль берәмлегенең җир һәм мөлкәт мөнәсәбәтләре палатасы " МКУнең әйдәп баручы белгече (килешү буенча);



	Р.Р. Абикеев 
	– Буа районы буенча Эчке эшләр бүлегенең участок, полиция һәм балигъ булмаганнар эшләре бүлеге начальнигы (килешү буенча);



	Б.Р.Рахматов



Н.А. Васин     -    
	– Татарстан Республикасы Буа муниципаль районы Советы Аппаратының юридик бүлеге башлыгы (килешү буенча);

Татарстан Республикасы Экология һәм табигый байлыклар министрлыгының Идел аръягы территориаль идарәсе башлыгы

Татарстан Республикасы Буа муниципаль районы 
Административ комиссиясенең
 эш регламенты

Буа муниципаль районының Административ комиссиясенең эш регламенты (алга таба - Регламент) Татарстан Республикасы Буа муниципаль районы Административ комиссиясе эшчәнлегенең эчке мәсьәләләрен (алга таба - Административ комиссия), шул исәптән утырышларны алып бару тәртибен, комиссия әгъзалары арасында эшне бүлүне билгели.
Әлеге Регламент таләпләре Административ комиссия эше өчен мәҗбүри.

1. Гомуми нигезләмәләр

1.1. Административ комиссия 2005 елның 30 декабрендәге 144-ТРЗ номерлы  «Муниципаль районнарның һәм шәһәр округларының җирле үзидарә органнарына Административ комиссияләр төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында»  Татарстан Республикасы Законы нигезендә, Буа муниципаль районы Башкарма комитеты тарафыннан төзелде.
1.2. Административ комиссия үз вәкаләтләрен Россия Федерациясе Конституциясе һәм Татарстан Республикасы Конституциясе, Россия Федерациясе һәм Татарстан Республикасы Законнары, Татарстан Республикасы дәүләт хакимияте башкарма органнары карарлары, Буа муниципаль районы Башкарма комитеты карарлары һәм Буа муниципаль районы Башкарма комитеты җитәкчесе боерыклары, Буа муниципаль районы Уставы,  шәһәр территориясен төзекләндерүне тәэмин итү өлкәсендә башка норматив хокукый актлар һәм әлеге Регламентлары нигезендә гамәлгә ашыра .
1.3. Административ комиссия Административ хокук бозулар турында Татарстан Республикасы кодексында каралган административ хокук бозулар турындагы эшләрне карау өчен төзелә торган даими эшләүче коллегиаль орган булып тора.
1.4. Административ комиссия эшчәнлеге мәсьәләләре Буа муниципаль районы Башкарма комитетында һәм Татарстан Республикасы Юстиция министрлыгында узган киңәшмәләрдә каралырга тиеш.
1.5. Буа муниципаль районы бюджетына Административ комиссия төзү һәм аларның эшчәнлеген оештыру буенча дәүләт вәкаләтләрен гамәлгә ашыруга Татарстан Республикасы бюджеты субвенциясе бирелә. Финанслау Буа муниципаль районы Башкарма комитеты аппараты аша тәэмин ителә.
1.6. Административ комиссиянең мөһере бар.
1.7. Административ комиссия төзү һәм аларның эшчәнлеген оештыру буенча дәүләт вәкаләтләрен гамәлгә ашыруны тикшереп торуны Татарстан Республикасы Юстиция министрлыгы, Татарстан Республикасы Буа муниципаль районы Башкарма комитеты гамәлгә ашыра.

2. Административ комиссия эшен оештыру

2.1. Административ комиссия рәисеннән, рәис урынбасарыннан, җаваплы секретарьдан һәм комиссия әгъзаларыннан тора, аларны Буа муниципаль районы Башкарма комитеты билгели.
2.2. Рәис Административ комиссия эшчәнлеге белән җитәкчелек итә һәм аның эшен оештыра.
2.3. Административ комиссия эшен оештыруда рәис урынбасары, җаваплы секретарь, комиссия әгъзалары да катнаша.
2.4. Даими нигездә комиссия составына рәис урынбасары, җаваплы секретарь керә.
2.5. Комиссия әгъзалары Административ комиссиядә даими нигездә эшлиләр.
2.6. Административ комиссия әгъзалары саны 5 кешедән дә ким булмаган санда Буа муниципаль районы Башкарма комитеты җитәкчесе тарафыннан билгеләнә һәм так санлы булырга тиеш.
2.7. Комиссия әгъзалары Административ хокук бозу турындагы эшне караганда тигез хокукларга ия.
2.8. Административ комиссия үз эшчәнлеген гамәлдәге законнар нигезендә башкара. Административ комиссиянең агымдагы эше рәис раслаган план буенча алып барыла.
2.9. Рәис, рәис урынбасары һәм җаваплы секретарь арасында вазыйфаларны бүлә, аларның функцияләрен закон тарафыннан бирелгән вәкаләтләр чикләрендә билгели, бу тиешле боерык белән беркетә.
Идарә хезмәткәрләре арасында Административ комиссия эшчәнлеген тәэмин итү буенча вазыйфаларны бүлү идарә башлыгы-комиссия рәисе тарафыннан башкарыла.
2.10. Административ хокук бозулар турындагы эшне башкаруга кабул иткән җаваплы секретарь аларны административ комиссия утырышында карап тикшерүгә тиешле әзерлек үткәрә.
2.11. Административ комиссиядә килүчеләрне кабул итү бара. Кабул итү тәртибе һәм вакыты рәис тарафыннан билгеләнә һәм тиешле күрсәтмә белән беркетелә.
Кабул итү вакытында кергән гаризалар һәм шикаятьләр законнарда билгеләнгән срокларда карала.
2.12. Административ комиссия эшчәнлеген яхшырту максатларында суд-арбитраж практикасын даими гомумиләштерү үткәрелә.
Суд-арбитраж практикасын гомумиләштерү нәтиҗәләрен исәпкә алып, законнарны предмет буенча өйрәнү һәм хезмәткәрләрнең квалификациясен күтәрү эше оештырыла.
2.13. Административ комиссиядә билгеләнгән форма буенча статистик хисап алып барыла.
Статистик белешмәләр ай саен Татарстан Республикасы Юстиция министрлыгы тарафыннан расланган форма буенча тапшырыла.
Әлеге хисапларның нигезе булып Административ хокук бозулар турындагы эшләрне, гаризаларны һәм шикаятьләрне беренчел исәпкә алу тора.
Статистик хисаплылыкны дөрес һәм үз вакытында тапшыру өчен җаваплылык Административ комиссия рәисенә, ә ул булмаганда - аның урынбасарына йөкләнә.
2.14. Мөрәҗәгать итүчеләргә, законнарда каралган очраклардан тыш, карар чыгарганчы, административ хокук бозулар турында эшләр бирү тыела.
2.15. Административ комиссиядә мәгълүмати-белешмә эше алып барыла.

3. Утырышны алып бару тәртибе

3.1. 2005 елның 30 декабрендәге 144-ТРЗ номерлы  «Муниципаль районнарның һәм шәһәр округларының җирле үзидарә органнарына Административ комиссияләр төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында»  Татарстан Республикасы Законы нигезендә административ хокук бозулар турында эшләр рәис, рәис урынбасары, җаваплы секретарь, комиссия әгъзалары, эштә катнашучы башка затлар һәм аларның вәкилләре составындагы Административ комиссия утырышларында карала.
3.2. Утырышта Административ комиссия рәисе рәислек итә, ә ул булмаганда - аның урынбасары.
3.3. Административ комиссия утырышлары ачык булып тора. Аларда массакүләм мәгълүмат чаралары вәкилләре катнаша ала.
3.4. Административ комиссия карары буенча аның утырышлары ябык булырга мөмкин. Аларда комиссия әгъзалары, хокук саклау органнарының вазифаи затлары һәм махсус чакырылган затлар катнаша ала.
3.5. Утырышлар утырышлар залында закон таләпләрен үтәп үткәрелә, утырышлар залы булмаганда башка биналарда эшләрне карау рөхсәт ителә.
3.6. Административ комиссия утырышы аның составының кимендә өчтән ике өлеше булганда тулы хокуклы.
3.7. Административ комиссия утырышы вакытында кино -, видео- һәм фотога төшерү рәис рөхсәте белән башкарыла.
3.8. Административ комиссия утырышын әзерләүне җаваплы секретарь башкара, ул карап тикшерүгә билгеләнгән административ хокук бозулар турындагы эшләр исемлеген төзи, рәислек итүчегә аларны карау мөмкинлеге турында хәбәр итә, якларның килүен һәм вәкаләтләрен тикшерә, шулай ук өстәмә материаллар килүен тикшерә.
3.9. Административ хокук бозу турындагы эшне карау өчен билгеләнгән вакытта рәислек итүче утырышны ача, комиссия составын игълан итә, эштә катнашучыга хокук һәм бурычларны аңлата, утырышны алып бару тәртибен билгели, административ процесста катнашучыларның гаризалары, үтенечнамәләре бармы, утырыш белән җитәкчелек итә, эшнең барлык шартларын тулысынча ачыклауга ярдәм итә, утырыш барышында тиешле тәртипне үтәүне тәэмин итә.
3.10. Административ комиссия каравына кертелгән мәсьәләләр буенча суд практикасына күзәтү (гомумиләштерү) рәвешендә материаллар тапшырыла.
3.11. Административ хокук бозулар турындагы эшләрне карау чираты хәбәрнамәләр белән билгеләнә. Кирәк булганда, Административ комиссия бу чиратны үзгәртергә хокуклы.
3.12. Административ хокук бозу турындагы эшне карау рәислек итүченең Административ материалда бәян ителгән хәлләр турындагы докладыннан башлана. Доклад тәмамланганнан соң административ комиссия әгъзалары карала торган эшнең асылы буенча сораулар бирергә хокуклы.
3.13. Рәислек итүче докладтан соң комиссия Административ хокук бозу турындагы эш буенча фикер алышуга күчә, анда комиссия әгъзалары гына катнаша.
3.14. Административ комиссиянең һәр утырышында Административ хокук бозу турындагы эшне карау турында беркетмә алып бару мәҗбүри.
3.15. Административ хокук бозу турындагы эшне карауны кичектерү, тәнәфес игълан итү һәм яңадан карау гамәлдәге закон таләпләрен үтәп гамәлгә ашырыла.
3.16. Административ хокук бозу турындагы эшне карап тикшергәннән соң Административ комиссия карар чыгару өчен тәнәфес игълан итә, бу хакта рәислек итүче утырыш залында катнашучыларга хәбәр итә.
3.17. Комиссия утырышлары атна саен, җомга көнне, 17.00 сәгатьтә үткәрелә, әгәр комиссия башка карар кабул итмәсә.

4. Административ комиссия карары

4.1. Административ комиссия карарына рәислек итүче кул куя.
4.2. Бер үк вакытта утырышта катнашучы затларга һәм аларның вәкилләренә административ комиссия карарына шикаять бирү тәртибе аңлатыла.
4.3. Карарның күчермәсе физик затка яисә физик затның законлы вәкиленә, яисә юридик затның законлы вәкиленә, яисә күрсәтелгән карар чыгарылган көннән соң өч көн эчендә күрсәтелгән затларга җибәрелә.
4.4. Административ комиссия карарлары күчермәләрен үз вакытында тапшыруны һәм җибәрүне контрольдә тоту җаваплы сәркатипкә йөкләнә.
4.5. Административ комиссиянең закон көченә кергән карарын үтәү Россия Федерациясе законнары нигезендә башкарыла.
4.6. Административ комиссия карарларына карата шикаятьләр яисә протестлар административ хокук бозулар турында Россия Федерациясе кодексында билгеләнгән тәртиптә карала.

5. Административ җәза салу турында карарның үтәлеше

5.1. Административ хокук бозу турындагы эш буенча административ комиссия карары барлык дәүләт хакимияте органнары, җирле үзидарә органнары, вазифаи затлар, гражданнар һәм аларның берләшмәләре, юридик затлар тарафыннан үтәлергә тиеш.
 5.2. Административ хокук бозу турындагы эш буенча карар аның законлы көченә кергәннән соң үтәлергә тиеш.
5.3. Административ штраф административ җаваплылыкка тартылган зат тарафыннан административ штраф салу турында карар, законлы көченә кергән көннән алты көннән дә соңга калмыйча яисә административ хокук бозулар турында Россия Федерациясе кодексының 31.5 статьясында каралган, кичектереп тору яисә кичектереп тору срогы чыккан көннән дә соңга калмыйча түләнергә тиеш.
5.4. Административ штраф суммасы административ җаваплылыкка тартылган зат тарафыннан банктагы яки башка кредит оешмасындагы тиешле счетка кертелә яки күчерелә.
5.5. Административ хокук бозу турындагы эш буенча карарга шикаять карарның күчермәсен тапшырганнан соң ун тәүлек эчендә бирелергә мөмкин.
5.6. Административ штрафны түләү турында таныклаучы документ булмаганда, карар законлы көченә кергән көннән алты көн узгач, административ комиссия федераль законнарда каралган тәртиптә административ штраф суммасын түләтү өчен суд приставына-башкаручыга тиешле материалларны җибәрә.

6. Административ хокук бозуларны профилактикалау

6.1. Административ хокук бозуларны кисәтү максатларында Административ комиссия үз эшчәнлеген контрольдә тотучы органнар, федераль суд приставлары хезмәтенең Татарстан Республикасы буенча идарәсенең территориаль бүлекләре, Татарстан Республикасы Юстиция министрлыгы, башка органнар һәм иҗтимагый берләшмәләр белән координацияли.
6.2. Административ комиссия үз эшчәнлеген массакүләм мәгълүмат чараларында яктырту һәм халык арасында аңлату эшләре алып бару юлы белән профилактик эш оештыра.

[bookmark: _GoBack]7. Административ штраф түләмәгән затларга карата Административ хокук бозу турында беркетмә төзү

7.1. Административ хокук бозулар турында Россия Федерациясе Кодексы (алга таба-Кодекс) нигезендә Административ комиссиянең вәкаләтле затлары административ штраф түләмәгән затларга карата кодексның 20.25 статьясындагы 1 өлешендә каралган Административ хокук бозу турында беркетмәләр төзи.
7.2. Кодексның 20.25 статьясындагы 1 өлешендә каралган административ хокук бозу турында беркетмәләр, кодекс нигезендә, җәмәгать судьяларына карап тикшерү өчен җибәрелә.

